








A Elia, 
lui sì che al à zuiât

		  s. f.

A Mattia, Anna e Andrea 
che a zuin inmò

		  r. g.

“Puedial un Ors jessi Cont?”
“Sigûr che al pues!” al disè Christopher Robin. “Ti fasarai Cont”.
Al cjapà un stec e al tocjà Puh su la spale e i disè: 
“Alciti, Cont Puh di Ors, il plui leâl dai miei cavalîrs”.

Gjavât fûr di La Strada di Puh di A. A. Milne

Jo mi clami Ciro



Se o fos un zigant o sarès

A LT O N O N
il plui alt dal mont.





Se o fos un orcul

o mangjarès dut il SCÛR de gnot.



Se o fos un mostri 

o spietarès il LÔF TRIST

e i fasarès pôre.



Se o fos un pirate 

o varès la bende sul voli

par SOMEÂ il plui salvadi.



Se o fos un cavalîr o combatarès il dragon

cu la spade DI FÛC.



Se o fos un mâc 

o deventarès grant intun MARILAMP.



Se o fos GRANT 

o vuidarès un autoarticolât.



Ma o soi piçul.

O soi un frut dal asîl.



E o scuen fâ il TRENIN de file,

che no si pues cori.

E stâ sentât ORDENÂT,

che mi stufi tantonon.

E meti a puest lis costruzions SUBIT,

che no vevi inmò finît.



Ma par fortune 

la mê mestre po mi lasse 

fâ il zigant

e l’orcul







e il mostri

e il pirate



e il cavalîr

e il mâc

e vuidâ il camion.





E par fortune 

aes cuatri e ven la mame 

e mi da une bussade o ancje dôs 

e mi dîs:

-	 Ce âstu fat vuê di biel?

Jo i mostri il gno dissen e i dîs 

un segret te orele:

-	 Par fortune o ai zuiât.

